
	1.ՀՀ ֆինանսների նախարարություն
	14.12.2021թ.

	
	 N 01/8-2/20495-2021

	ՀՀ ֆինանսների նախարարությունը քննարկել է Ձեր 03.12.2021թ. NԳՍ//31180-2021 գրությամբ ներկայացված՝ «Անհատույց օգտագործման իրավունքով տարածք հանձնելու մասին» ՀՀ կառավարության որոշման նախագիծը (այսուհետ՝ Նախագիծ) և հայտնում է հետևյալը.
Նախագծով նախատեսվում է ՀՀ սեփականություն հանդիսացող Երևան քաղաքի Արշակունյաց պողոտա 4 հասցեում գտնվող շենքի 11-րդ հարկից 16.5 քառ. մետր մակերեսով տարածքը 5 տարի ժամկետով անհատույց օգտագործման իրավունքով հանձնել ««Ազգային կամուրջ» ենթակառուցվածքների հզորացման և մարդկային ներուժի զարգացման» հասարակական կազմակերպությանը՝ իր կողմից ներկայացված ծրագրով նախատեսված աշխատանքների իրականացման նպատակով: Նշվածի կապակցությամբ հայտնում ենք, որ նախ պարզ չէ՝ արդյոք քննարկվել է գույքը վարձակալությամբ տրամադրելու տարբերակը, հատկապես եթե հաշվի առնենք, որ «Հասարակական կազմակերպությունների մասին» ՀՀ օրենքով հասարակական կազմակերպությանը վերապահված է իրականացնելու ձեռնարկատիրական գործունեություն և ձեռնարկատիրական գործունեության արդյունքում ստացված շահույթը օգտագործվում է միայն կազմակերպության կանոնադրական նպատակների ուղղությամբ:
Միաժամանակ նախագծի հիմնավորման համաձայն՝ Նախագիծը բխում է ՀՀ կառավարության 2021-2026թթ. Ծրագրի 6.7 կետով սահմանված Պետական գույքի արդյունավետ կառավարման դրույթներից: Վերջինիս կապակցությամբ, հիմք ընդունելով ՀՀ վարչապետի 26.11.2021թ. N 02/16.10/40655-2021 հանձնարարականը՝ առաջարկրում ենք, որպեսզի Նախագիծը ներկայացնելիս հիմնավորման մեջ կապը ռազմավարական փաստաթղթերի (Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ) հետ լինի հստակ նկարագրված և հիմնավորված՝ բացառելով ընդհանրական հղումները (միայն փաստաթղթի վերնագրին, բաժնին, մասին կամ կետին հղում կատարելը բավարար չէ)։ 
	Ընդունվել է ի գիտություն։ Քննարկվել է և Նախագիծը մշակվել է՝ հիմք ընդունելով ՀՀ կառավարության 17.02.2011թ. թիվ 304-Ն որոշմամբ հաստատված կարգի 5-րդ ու 6.2-րդ կետերով սահմանված՝ պետական սեփականություն հանդիսացող անշարժ գույքը հասարակական կազմակերպություններին  տրամադրման պահանջները։ Նախագծի հիմնավորումը լրամշակվել է։

	2. ՀՀ կադաստրի կոմիտե
	03.12.2021թ.

	
	N ՍԹ/11596-2021

	   Ի պատասխան ՀՀ տարածքային կառավարման և ենթակառուցվածքների նախարարության 2021 թվականի դեկտեմբերի 3-ի N ԳՍ//31180-2021 գրության՝ հայտնում ենք, որ «Անհատույց օգտագործման իրավունքով տարածք հանձնելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունենք:
	Ընդունվել է ի գիտություն։

	3. Երևանի քաղաքապետարան
	

	
	

	[bookmark: _GoBack]Ձեր 18.11.2021 թվականի հ.29854-2021 գրությամբ ներկայացված «Անհատույց օգտագործման իրավունքով տարածք հանձնելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն






